
					এই পাতাটির মুদ্রণ সংশোধন করা প্রয়োজন। 
স্বাধীনতা
চাকরিটা সইয়ে নিতেই মাস তিনেক কেটে যায়। কোনো দিকে তাকবার অবসর পায় না।
চাকরি করা মানেই তো শুধু চাকরি করা নয়। রাশি রাশি ব্যবস্থার প্রয়োজন যেন তার চাকরিটার জন্যই ওত পেতে ছিল, চাকরি পাওয়ামাত্র একান্ত জরুরি হয়ে উঠেছে। কত দিকে কত যে তাদের অভাব এতদিন নিবুপায় হয়ে মেনে নিতে হওয়ায় যেন ঠিকমতো আঁচ করা যায়নি, চাকবি নিয়ে এবার কোনটা ছেড়ে কোনটা মেটাবে, কারটা আগে কারটা পরে মেটাবে, হিসাব করতে বসে যেন দিশেহারা হয়ে যেতে হয় !
অভাবের প্রচণ্ড খরায় যেন খাঁখা করছিল চারিদিকে, বেতনেব পশলা বর্ষণ শুষে যাওয়ার রকম দেখেই কেবল তার প্রচণ্ডতা আঁচ করা যায়।
অভাব যে মানুষের অভাববোধ ভেঁাতা করে দেয় সেটা আশীৰ্বাদ না অভিশাপ কে জানে ! কাস্তার মতো হিসেবি মেয়ে পর্যন্ত বেশ খানিকটা ভড়কে গিয়ে ভাবে, ও বাবা ! তিনশো টাকার চাকরি পেয়ে সে তবে একেবাবে স্বৰ্গ রচনা করার স্বপ্ন দেখেছে !
সেই সঙ্গেণ এ কথাও ভাবে, ইস কী অবস্থাতেই এতদিন তবে আমাদের কেটেছিল ? এটাও সে টের পায় যে তাকে খুব শক্ত হতে হবে। তার তিনশো টাকার চাকরি থেকে সবাই যে রকম আশা করবেছে মাসে মাসে হাজার টাকা হলেও সে আশা মেটানো যাবে কি না সন্দেহ !
হবিপ্ৰসন্ন পর্যন্ত যেন ছেলেমানুষ হয়ে গেছে। দ্বিতীয় মাসের বেতন পেতেই হরেন কাকার কাছে তিনশো টাকা দেনার একশো টাকা শোধ করে দিয়ে এসেছে।
প্রায় দুবছর পড়ে আছে দেনােটা, শোধ করতে হবে বইকী। কিন্তু একটু তো সবুর করতে হয, চারিদিকে সামঞ্জস্য বজায রেখে আস্তে আস্তে দেনাটা শোধ কবার ব্যবস্থা কবতে হয় ?
আত্মীয়ের কাছে দেনার জোর টানতে লজ্জা করে বলে এক দিকে সব ঢেলে দিল চলবে কেন ? মা-ব গয়নাগুলি যে বাধা রয়েছে আর মাসে মাসে সুদ গুনতে হচ্ছে !
হরেন। কাকা সুন্দ নেয় না, দুদিন সবুর কবলেও তার কিছু আসবে যাবে না-গফনা বাধার টাকাটাই বরং আগে শোধ করা উচিত ছিল। সুন্দ গোনা থেকে বেহাই পাওয়া যেত, গয়না ক-টা ছাড়িয়ে আনা যেত।
নাঃ, তাকেই শক্ত হতে হবে। সবাই ভাববে চাকবি পেয়ে মেজাজ গরম হয়েছে কাস্তার। কিন্তু ভাবলে আর উপায় কী !
অনিলের কথা সে ভুলতে পারেনি। অনিলকে নয়। অনিলের কথাটাকে । অমন কত অনিলকে সে চেনে। কয়েকজনকে বহুকাল ধরে বেশ ভালোভাবেই চেনে। একটু খাপছাড়া ঘটনার মধ্যে আনিলের সঙ্গে দেখা হয়েছে বলেই সে ধপাস করে তলা- প্রেমে পড়ে যাবে, কিছুতেই তাকে ভুলতে পারবে না, তাকে ভেবে ভেবে বিনিদ্র রাতগুলি দীর্ঘনিশ্বাসে ভরে উঠবেবানানো রসিকতা হিসাবে ছাড়া এর কোনো মানেই হয় না !
খাঁচায় বন্দী আবেগ আর ভাবালুতা খাইয়ে পোষ মানানো মেয়েরা অবশ্য বোঝে না। এ রসিকতা-খাপছাড়া কোনো ঘটনা বা অ্যাকসিডেন্ট ছাড়া কোনো একটি অনিলের কাছাকাছি এসে দুমিনিট দুটাে কথা বলাই তাদেব কাছে অসম্ভব অবাস্তব স্বপ্ন হয়ে থাকে। এদের কাছে সম্ভব। আর

		 এই পাতা শেষ সম্পাদিত হয়েছে ০৩:১৯টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

